
Matyu 8




Epli wem twinges re fei, mete pite uf Kana, lato tef ili lite
Galili, pe papli oweli lipi piti metine nele lire moto roum
maiteneme. Nimou pite Jisas re ne nulwepe,

le Jisas liripe pupam pele re, mete pite Kana paptei Il
pirpepe piti ma pe piripe pepi paplei oweli lipi pepe.




Wem pe paplei wain tipeluwi pepe pe yalipe, nimou pite
Jisas nirpowo nolpepel, “Pe wain tipeluwi oloye ko,
paplei yalipeye.” Leye lo nimou pele nirpepe mete piti
paltei wain tipe watepe nimoure mete piti palei lepe,
nirpepe nolpepel, “ll menemple le lirpeise,

ISe ma yingiepe.”




Jisas lirpepe mete piti paltetei wain tipe
lepe, lirpepe lolpepei, “Yalili tipe yalfo era
paingelem pepei.” Le pe palfo tipe era
paingelem pepe, palfo tipe le fale lire era
paingelem nemi loparu.




Leye lo Jisas lirpepeye, “Ise fei ma yalfo
tipe wuso lifei era paingo nele lepe le ise
yila ye watowo metine piti linuse re
luntolise watepe nimoure mete oweli re
wain tipe piti paplei pepe, yalfo tipe lepe ye
watowo lalei lingitowo wo.”

i‘h




Pe palfo tipe lepe pila pe watowo metine
piti linuwepe re luntoluwepe pepe, le le lalel
tipe lepe lingitowo, le tipe lepe olo weitel
lire wain tipe fei.

i‘h




Le lironom piti pe kali wain tipe lepe lato fei linei, (wolo
mete wuso palfo tipe watowo lepe, pe pretai.) So metine
piti linuwepe re luntoluwepe
mete piti paptel oweli re
wain tipe watepe nimoure
mete piti paplel pepe, le
Inawo metine lotel piti
alsene moto nepe, le le
iIrpowo lolpepel,
“Mete yeflipi pepe
pe ma pinu paltei
wain tipe
teingitel
lepe, . .."




‘. .. pinu paltei watepe nimoure mete wuso pinape
pau pepe, ma palei tani wo le wem pe pini purungo,
pe soma paltepe wain pulou
lepe palei pingi. Wolo ye
olpepe kolo, wain tipe
teingitel lepe ye
Inu watepe kolo
olo, leiye
wala lifel.”




Jisas linu lolpepe menmen fei pepei ratei Kana lato tef
lite Galili wem le lirpei le tipe nimou
weitei lire wain tipe, le fei

pepel le kusape pupam pele
lire singe lipi pele le pupam
pele pulpowo.




Wem Jisas linki le winem lite Saimon Pita,
le lulwene nimou pite Pita moto pele,
ne kainu, le ne netei nuwo poi.




Jisas lesiene eti lene le ne kainu olo, nironomye. Le ne
neifale kapi oweli watowo Jisas laplei.




Wem ninglitei epli re lautileye, mete pilape mete wuso
kainu le mete wuso towa ririm olpe punkuwepe pepe, pe
pilape pau paptowo
Jisas. Mete piti uf
kumpu lepe pe yeflipiye
pau panfi nemple pile
winem wingi piti
winem liti Saimon
re Andru.




Mete wuru wuso kainu polomen polomen re Jisas kapi
kainu pelpe taniepe le le laptu towa ririm olpe taniepe
mete wuso punkuwepe pepe. Jisas lusape towa ririm
olpe pepe piti ma pirpel il men re kolo olo, wusoli pe
pretawo le minele.




Mete yeflipiye pirpolo ma pesio Jisas wusoli singe pele
naro pe kapi kainu pelpe taniepe pe yeflipiye.




Wem mete twinges te twinges, pe pila metine nele le ire
esl pele pa, pe pila pau paltowo Jisas.

N\




Pe pila metine lepe pe paltowo Jisas
kolo olo wusoli mete olo wurutel. Pe so

punwel pe peila winem tupe le pe

paltel metine lepe luwo |
flenge le pe palfo le karowo

tulum wuso Jisas
lifei lepe.




Jisas lulwepe wuso pe pulpope il pele pirkilautel pepe,
le so lirpowo metine wuso
Ire esi pele pa pepe
lirpeiye, “Ninge leiki,

Il olpe pelye ma ki
onposiepe kolo

oloye.” “Ki kirpeiye

eifale ile kapi flenge

peiye le ye e

winem leiye.”




Leye lo Jisas longlo nimpe teingo le pupam pele re pe

pepi ponglo peye. Yuf lire nampune

fale frou yo fei losiepe le tipe -
loungongo leingalolo nimpe

teingo lepe, mulfiye. —

A
Wolo Jisas letel luwo —

nimpe teingo lepe. \»,
P>

.
A./\'



Jisas namti lirpepeye, “Ise turise yire tekeke piti men?
Ise yulpope il peiki yirkilau lo olo?” Leye lo Jisas leifale
lirpei le yuf kere le tipe lirkir luwo. Pupam wuruye pinlele

potei le pe pirpeiye, “Metine

men so lolpepel? Yuf re tipe
wuso loungongo lepe pe paptowo
mingim, yuf kere le
tipe lirkir luwo.”



Ma lli, le ninge neleiyeyetel lele, wolo
le onom puwotei liripe mete yeflipiye
piti tef le le so watepe ninge
neleiyeyetel lele lepe.




Ma lli lolpepe soma wem mete yeflipi

wuso pulpowo lepe, pe yeflipiye miso

pa pelengi kolo olo, wolo pe miso kali
nempi liti pratei pingi wem wem.




. Rom 3:23 Ku yeflipiye, ku mete piti mire il olpe, le ku ma
I me mire Ma lli mepi ratei uf teingi lele kolo olo.

Rom 6:23 Wusoli il olpe pe wauku moingi liti ma. Wolo Ma
lli, le wauku nempi liti ratei mingi wem wem, le le wauku
yawi. Apa lli louku Krais Jisas, le kanouku piti kali nempi fei
lepe.

Hibru 9:27 Mete yeflipiye ma pa wem niliye, le wem pe pa
fei, Ma lli ma kapi il laptei liripe.

Efesus 2:8,9 Ma Illi onom maneise le le so kaneise wusoli
Ise yulpowo. Ise kane isotei kolo olo, wolo Ma lli lotel onom
maneise le le so waise menmen pele yaupe.

Liso ise ma rautu isotei kolo olo wusoli ise kane isotel kolo
olo, Ma lli lotel onom maneise le le waise menmen pele
yaupe.




Rom 10:9,10 Wuso ise yirpei nomnaipe yire nemi peise
yirpei yolo, “Jisas, le lli,” le enke peise leinginim, ise yulpo
yirpolo Jisas la wolo Ma lli nou leila, wuso ise yolpepe, Ma

lli miso kaneise ratei yingi wem. Wusoli enke pouku
leinginim, ku mulpowo Ma lli le ku fale teingipe tuwopou
mire Ma lli. Ku mirpei nomnaipe mire nemi pouku mirpolo
ku mulpowo Ma lli, le Ma lli kanouku.

Jon 3:16,17 Ma lli, le ninge neleiyeyetei lele, wolo le onom
puwotei liripe mete yeflipiye piti tef le le so watepe ninge
neleiyeyetei lele lepe. Ma lli lolpepe soma wem mete yeflipi
wuso pulpowo lepe, pe yeflipiye miso pa pelengi kolo olo,
wolo pe miso kali nempi liti pratei pingi wem wem. \Wusoli
Ma lli laisi ninge lele lau tef lepei piti ma kapi il laptei liripe
mete kolo olo, wolo Ma lli laisi ninge lele lau piti ma
kanouku ku mete piti tef.




1 Jon 5:11-13 Le il punkom pepe min pirpei polpepei, Ma lli
wauku nempi liti mratei mingi wem wem, le ku kali nempi
fei lepei wem ku mulpowo ninge lele Jisas.

Metine piti lulpowo ninge, le kali nempi fei lepei. Le metine
D piti lulpowo ninge lite Ma lli kolo, le ma kali nempi liti ratei
lingi wem wem kolo olo. Ki kaptel il pepel pe ise soma ise
ma retai yolpepel, ise piti yulpowo ninge lite Ma lli, ise kall
nempi liti ratei yingi wem wem.

